
VJOLA 
Il-bogħd mill-belt, il-barra, 

fl-egħlieqi, fil-widien, 
A\vwissu qed ixerred 

bla ħsieb mill-qoffa l-hvien. 

Fil-masġar, taħt is-siġar 
dlonk raqdet għal żmien twil 

sbuħija, bħal għajjiena 
mill-ġiri w mit-tibdil. 

Ma' tul il-jum jgħannilha 
imgħaxxaq il-werżieq; 

bil-qalb il-grillu jserrħu 
mill-għabex saż-żernieq. 

Biss ħares .lejn il-vjola 
imxerrda 'l hawn u '} hemm: 

ix-xogħol ta' id imgħallma 
li ġieħha qatt jintemm: 

Gawhar vjola mżewda 
fl-am baqar u fit-tin; 

oh l-fwieħa tan-nwar vjola 
tas-sagħtar u tal-klin! 

Bil-vjola kollu mżewwaq 
ta' l-abjad it-tuffieħ; 

l-egħnieqed vjola jħallu 
id-dielja bla mistrieħ; 

Fanali vjola mdendla 
mix-xtieli tal-brinġiel ; 

il-bogħd mill-belt, il-barra, 
għas-seħer ta' dal-ġmie1. 

Oh ġewwa l-belt, oh ġewwa, 
fil-għagħa tat-triqat, 

fejn l-ebda mera tlellex 
ta' ġmielek ix-xbihat, 

sbnħija, ħlief fejn tħammar 
u tfuħ siġra tal-ward, 

fuq tieqa ħadranija, 
mhux għolja wisq mill-art; 

Oh l-ħlewwa ta' wiċċ Vjola 
jidħakli minn ġon-nwar !... 

Oh ġewwa l-belt, oh ġewwa, 
ġol-bini qalb is-swar!. ... 

